
Sarrikoko Burtsa Klubaz mintzatu 
zaizkigu inbertsiogile eta merkatu 

analista hasi berriak 

Iban Deio • Sarriko 

Diru, buruhauste eta galera itu
rri da burtsa. Nerea eta Borjaren 
ustetan, denbora-pasa iturri ere 
bai. Sarrikoko Enpresa eta Eko
nomia Ikasketen Eskolako Bur
tsa Klubeko bazkide dira. Sosik 
ia ez dute inbertitzen, baina, tal
deko lagunek legez, akzioen go
rabeherez ederki gozatzen dute. 
Merkatu analisiak egin, mundu
ko ekonomia baldintza ditzake
ten gertakariak aztertu, burtsa
ko salerosketei erreparatu ... 

Eskola arruntetan baino eduki 
praktikoagoakjorratzen dituz
te. Euren kasa trebatzen dira 
broker lanetan. 

Aurten, 40 bazkide ditu Sarri
koko Burtsa Klubak. «Antzina, 
gehiago ginen. Burtsak beheral
di itzela pairatu du azken bi urte
otan. Zaleak etsita daude. Ezer 
ikasita ere, merkatuari etekinik 
ateratzeko modurik ez dagoela 
diote. Aurreztutakoak inberti
tuz gero, dirua galduko dutela», 
esan du Borjak. Burtsa Klubak 
sos gutxi maneiatzen du. Bazki-

de bakoitzak 120 euro inguru 
ematen ditu ikasturte hasieran. 
Eta bildutakoez olgatzen dira 
burtsan. Taldeetan banatzen di
ra, eta taldeka erabakitzen dute 
zertan inbertitu eta zertan ez. 
Nerearen irudiko, «funtsezkoe
na buruari jira-biraka ibili eta 
merkatuek nola funtzionatzen 
duten ikastea da». Irabazi as
morik gabeko elkartea da. «Diru 
pixka bat inbertitzen dugu ikas
taldia zirraragarriago egiteko», 
zehaztu du Borjak. «Broker sen
titzeko, nolabait». 

'Sarriko.com' eta 
'CBS Confidential' 

Edonor bihur daiteke Burtsa 
Klubeko kide; lan egiteko gogoa 

edukitzea soilik galdatzen diete 
ikaskideei. Izan ere, Burtsa Klu
bekoek lana erruz egiten dute. 
«Lauzpabost ordenagailuz hor
nitutako gela txikira sartu, eta 
ekonomia egunkariak irakur
tzen ditugu lehen-lehenik. Bur
tsan zer gertatzen ari den ikus
ten dugu gero. Interneten bidez, 
IBEX 35, Dow Jones, Nasdaq, 
Nikkei. . . indizeen gorabeherak 
zuzenean mia ditzakegu», azal
du du Nereak. «Bildutako infor
mazio puskak baliatzen ditugu 
analisiak eta grafikoak egiteko. 
Azterketak eskolako kide guz
tien eskura daude. Ia egunero 
berritzen dugun sarriko. eorn 
webgunean eta gela ondoko pa
neletan zintzilika tzen ditugu 
burtsa klubekoon burutazioak» . 

Kide gutxiago. 
15 urte dira EHUko 
Sarri koko Ekonomia 
eta Enpresa Ikasketen 
Fakultateko Burtsa 
Kluba sortu zutela. 
Urteotan, hainbat 
ikasleren trebaleku 
izan da. Azkenaldion, 
dena den, bazkide 
gutxiago dira . «Burtsa 
maldan behera doa, 
eta zaleak etsita 
daude», azaldu du 
Burtsa Klubeko kide 
Bodak. «Gainera, 
irabazi asmorik 
gabeko elkarteetan, 
gero eta unibertsitario 
gutxiago dabiltza». 

Gainera, CBS Confiden
tialhilabetekaria argita
ratzen dute. Aldian-al
dian, burtsa ikastaro 
eta mintegiak antola
tzen dituzte. Eta broker 
gisa jarduteko lan pol-
tsa bat osatzear dira. 

Hamaika ardura. 
«Gustuko lekuan aldaparik 

ez», dio Borjak. Ikasketak eta 
inbertsiogile beharra uztargarri 
direla ziurtatu du. Azkenik, 
mundua dagoen egoeran dago
ela, burtsek norantz joko duten 
iragartzen ausartu da. «Baziru
dien indizeak, emeki-emeki, 
gorantz zihoazela. Iraken aurka 
izan daitekeen gerrak, ordea, 
burtsaren loraldia eten du. Ge
rrak ekar ditzakeen ezbeharrek 
bainoago, ziurgabetasunak izu
tu ditu inbertsiogileak». Borja
ren hitzak osatu ditu Nereak. 
«Gerra lehertzeko tan, soilik 
premia handiko produktuak 
ekoizten dituzten konpainiek 
egingo dute aurrera: esne eta 
patata ekoizleek, adibidez». 


